
༄།
དཔལ་ལྡན་འབྲུག་པའི་ཁྲིམས་ཀྱི་འདུན་ས།

ROYAL COURT OF JUSTICE


འཁྲུན་ཆོད་ཨང་༼ཆེ་མཐོ་༢༠༢༢- ༢༩༡ ༽ 



    

འབྲི་ཤོག་བདུན་ཅུ་པ།༼ཨེཆ་-༧༠༽

   མཐོ་གཏུགས་ཞི་རྩོད་འཁྲུན་ཆོད།

࿐
ད་ལན༑
 ཐིམ་ཕུག་རྫོང་ཁག་ཁྲིམས་ཀྱི་འདུན་ས་ཞི་རྩོད་ཁྲིམས་ཁྲི་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སའི་རྩོད་འཛིན་ཨང་༼ཆེ་མཐོ་༢༠༢༢-༢༣༢༽ཅན་མར་ སྤྱི་ཚེས་༢༧.༦.༢༠༢༢ ལུ་བཀོད་གྲུབ། 
མཐོ་གཏུགས་པ་རྩོད་རྩ།



རྩོད་ཟླ། 
ངོ་མིང་

: དོན་གྲུབ་མཚོ་མོ།


ངོ་མིང་

: རྣམ་རྒྱས་ཚེ་བསྟན།  
ཕོ/མོ       
: མོ།                 
ཕོ/མོ

: ཕོ། 
སྐྱེས་ཚེས་

: ༡༠.༡༡.༡༩༨༦


སྐྱེས་ཚེས་

: ༡༠.༣.༡༩༨༠  
མི་ཁུངས་ལག་ཁྱེར་ཨང་: ༡༠༨༡༡༠༠༠༠༠༥


མི་ཁུངས་ལག་ཁྱེར་ཨང་: ༡༠༨༡༠༠༠༠༨༡༥ 
ཕ/མ་མིང་

: ཚེ་འདས་ཟླ་བ།


ཕ/མ་མིང་

: ཚེ་འདས་ཚེ་རིང་རྡོ་རྗེ།   
ཁྲམ་ཨང་

: ༤༠༡



ཁྲམ་ཨང་

: ༧༩༣ 
གུང་ཨང་

: ཉ-༡༠-༥༩


གུང་ཨང་

: ཉ-༩མེད-༦༤ 
གཡུས་

: བོང་སྡེ། 


གཡུས་

: ཉམས་སྦྱི། 
རྒེད་འོག་

: ཝང་ལྕང་།


རྒེད་འོག་

: བཙན་ཏོག 
རྫོང་ཁག་

: སྤ་རོ།



རྫོང་ཁག་

: སྤ་རོ། 
ལས་འགན་
: མེད། 



ལས་འགན་
: མེད། 
རྒྱབ་མི/ངོ་ཚབ་
: མེད།

     

རྒྱབ་མི/ངོ་ཚབ་
: མེད། 

རྩོད་དོནཿ ས་ཆ་ཉོ་བཙོང་སྐོར།
༡༽
རྩོད་གཞི་ངོ་སྤྲོད། 
མཐོ་གཏུགས་པ་རྩོད་རྩ་དོན་གྲུབ་མཚོ་མོ་དང་ རྩོད་ཟླ་རྣམ་རྒྱས་ཚེ་བསྟན་རྩ་ཕན་གཉིས་པོའི་བར་ རྩོད་དོན་ས་ཆ་ཉོ་བཙོང་སྐོར་འགྲིགས་མིན་ལས་བརྟེན་ རྩོད་གཞི་ཐིམ་ཕུག་རྫོང་ཁག་ཁྲིམས་ཀྱི་འདུན་ས་ ཞི་རྩོད་ཁྲིམས་ཁྲི་ལས་གནང་མི་འཁྲུན་ཆོད་ལུ་ རྩོད་རྩ་ས་དབུགས་མ་ཕྱིན་པར་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༠༩ པའི་དགངོས་དོན་ལྟར་ མཐོ་གཏུགས་ཆེ་མཐོ་ཁྲིམས་ཀྱི་འདུན་སར་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ་ལྟརཿ 
༢༽
སྙན་གསན། 
༢.༡
སྟ་གོན་སྙན་གསན་



སྤྱི་ཚེས་༡༡.༧.༢༠༢༢ ལུ།
 
༢.༢
ཐོག་མའི་བརྗོད་དོན་ 



སྤྱི་ཚེས་༡༤.༧.༢༠༢༢ ལུ། 
༢.༣
མཐའ་བསྡོམས་འདྲི་གླེང་


སྤྱི་ཚེས་༡༨.༧.༢༠༢༢ ལུ། 
༣༽
དབྱེ་བཤེར༔ 
༣.༡
བཤེར་ཡིག་ཕུལ་མི་དེ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༣༡.༢ པ་ལས་མ་འགལ་བ། 

༣.༢
ཐིམ་ཕུག་རྫོང་ཁག་ཁྲིམས་ཀྱི་འདུན་ས་ལས་གནང་བའི་འཁྲུན་ཆོད་ཨང་༼ཐིམ་ཕུག་༢༠༢༢-༤༨༩༽ སྤྱི་ཚེས་༡.༦.༢༠༢༢ ཅན་མ། 
༤༽
མཐོ་གཏུགས་ཞིབ་བཤེར།༼དག་བཅོས་མེད་པར་འདྲ་བཤུས༽ 
༤.༡
མཐོ་གཏུགས་པ་རྩོད་རྩ་དོན་གྲུབ་མཚོ་མོ་ནས་ རྩོད་ཉོག་སྐོར་ལས་ རྫོང་ཁའི་ཐོག་ ཆེ་མཐོ་ཁྲིམས་ཁྲིར་ཕུལ་བའི་མཐོ་གཏུགས་བཤེར་ཡིག་ སྤྱི་ཚེས་༡༠.༦.༢༠༢༢ ཅན་མར་ཕུལ་བའི་ནང་གསལཿ 

༤.༢
རྩོད་ཟླ་རྣམ་རྒྱས་ཚེ་བསྟན་ནས་ རྩོད་ཉོག་སྐོར་ལས་ རྫོང་ཁའི་ཐོག་ ཆེ་མཐོ་ཁྲིམས་ཁྲིར་ཕུལ་བའི་བཤེར་ལན་ སྤྱི་ཚེས་༡༤.༧.༢༠༢༢ ཅན་མའི་ནང་གསལཿ 

༥༽
མཐོ་གཏུགས་རྩོད་ཉོག 
༥.༡ 
མཐོ་གཏུགས་པ་རྩོད་རྩ་དང་རྩོད་ཟླ་གཉིས་ཀྱི་བར་ན་ ས་ཆ་ཉོ་བཙོང་འཐབ་པ་མེན་པར་ རྩོད་རྩས་ རྩོད་ཟླ་ལས་དངུལ་ཀྲམ་༣༠༠,༠༠༠/-༼སུམ་འབུམ༽ཐམ་པ་བསྐྱིས་ཡོད་པའི་རྩོད་ཉོག་ཨིནམ་ལས་ དངུལ་འདི་ཡང་ཚང་འགྲིགས་སྤྲོད་གྲུབ་རུང་ ཐོག་མ་ཁྲིམས་འདུན་ནས་ དངུལ་བསྐྱིས་ལེན་འབད་ཡོད་པར་ ངོས་ལེན་མཛདཡོད་རུང་ དངུལ་འབོར་ཚད་ཀྱི་ཐད་ དངུལ་ཀྲམ་༧༠༠,༠༠༠/-༼བདུན་འབུམ༽ཐམ་ལེན་འདུག་པའི་ཐོག་ལས་ ལྷག་ལུས་དངུལ་ཀྲམ་༤༠༠,༠༠༠/-༼བཞི་འབུམ༽ཐམ་པ་གུ་ སྐྱེད་རྩིས་རྐྱབ་སྤྲོད་དགོས་པའི་འཁྲུན་ཆོད་གནང་མི་ལུ་ ཁེ་རྒུད་མ་བཏུབ་པའི་བཤེར་ཡིག་ཕུལ་མི་ལུ་ ངོས་ལེན་ཡོད་མེད།   

༦༽
ཁྲིམས་ཁྲིའི་བསྐྱར་ཞིབ་བཅུད་དོན། 
༦.༡
གོང་གསལ་མཐོ་གཏུགས་རྩོད་ཉོག་དང་འབྲེལ་བའི་ ཐོག་མ་ཁྲིམས་འདུན་ནས་གནང་མི་འཁྲུན་ཆོད་དང་ རྩ་ཕན་གཉིས་ཀྱིས་ཁྲིམས་འདུན་ཕུལ་མི་གསལ་ཞུ་དང་སྒྲུབ་བྱེད་ཚུ་ འདིར་ཁྲིམས་འདུན་ནས་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་ཡོད།
༦.༢
གོང་གི་རྩོད་ཉོག་ཨང་ ༥.༡ ལུ་ མཐོ་གཏུགས་པས་གསལ་མི་ནང་ སྔོན་མོ་རང་དངུལ་གྱི་བདེ་སྡུག་འགྱོ་མ་བཏུབ་པར་སྡོད་པའི་སྐབས་ དངུལ་ཀྲམ་༣,༠༠,༠༠༠/-༼སུམ་འབུམ༽ཐམ་པ་བསྐྱིས་ཏེ་ ནང་གན་འདི་ ས་ཆ་ཉོ་བཙོང་གི་ནང་གན་བཟོས་ཡོད་ལུགས་དང་ ཐོག་མ་ཁྲིམས་འདུན་ནས་འབད་རུང་ དངུལ་སྐྱིན་འགྲུལ་གྱི་འབྲེལ་གནད་ཨིན་པར་ཆ་གནས་མཛད་ཡོད་རུང་ དངུལ་གྱི་འབོར་ཚད་ཀྱི་ཐད་ དངུལ་ཀྲམ་༧,༠༠,༠༠༠/-༼བདུན་འབུམ༽ཐམ་པ་བསྐྱིས་ཡོད་པ་དང་ སྐྱིན་ཚབ་དངུལ་ཀྲམ་༣༠༠,༠༠༠/-༼སུམ་འབུམ༽ཐམ་སྤྲོད་པའི་ལྷག་ལུས་དངུལ་ཀྲམ་༤༠༠,༠༠༠/-༼བཞི་འབུམ༽གུ་སྐྱེད་རྩིས་རྐྱབ་སྤྲོད་དགོཔ་མེད་མི་འདི་ཡང་ རྩོད་ཟླ་ལས་དངུལ་ཀྲམ་༣༠༠,༠༠༠/-༼སུམ་འབུམ༽ཐམ་པ་བསྐྱིས་ཏེ་ སྐྱིན་ཚབ་ཡང་ཚང་འགྲིགས་སྤྲོད་གྲུབ་པ་ལས་བརྟེན་ཨིན་ལུགས་ཕུལ་མི་ལུ་ རྩོད་ཟླས་རྩ་ཕན་བར་ན་ས་ཆ་ཉོ་བཙོང་འཐབ་ཡོདཔ་མ་ཚད་ རིན་དངུལ་ཀྲམ་༧༠༠,༠༠༠/-༼བདུན་འབུམ༽ཐམ་པ་སྤྲོད་ཡོདཔ་ལས་ ལྷག་ལུས་དངུལ་ཀྲམ་༤༠༠,༠༠༠/-༼བཞི་འབུམ༽ཐམ་པ་དང་སྦྲགས་སྐྱེད་རྩིས་རྐྱབ་ལེན་གནང་དགོས་པར་བཤེར་ལེན་ཕུལ་ཏེ་འདུག །
༦.༣
འདི་ལུ་ཁྲིམས་འདུན་གྱིས་བསྐྱར་ཞིབ་མཛད་པའི་སྐབས་ མཐོ་གཏུགས་པས་ རྩོད་ཟླ་ལུ་ས་ཆ་ཉོ་བཙོང་འཐབ་ཡོདཔ་མེན་པར་ རྩོད་ཟླ་ལས་དངུལ་བསྐྱིས་ཡོད་པའི་རྩོད་བཤེར་ཨིན་པར་མངོན་གསལ་བྱུང་མི་དང་འཁྲིལ་ མཐོ་གཏུགས་པ་རྩོ་རྩ་དོན་གྲུབ་མཚོ་མོ་གིས་ རྩོད་ཟླ་རྣམ་རྒྱས་ཚེ་བསྟན་ལས་དངུལ་ཀྲམ་༣,༠༠,༠༠༠/-༼སུམ་འབུམ༽ཐམ་པ་མ་གཏོགས་ དངུལ་ཀྲམ་༧༠༠,༠༠༠/-༼བདུན་འབུམ༽ཐམ་པ་བསྐྱིས་བ་མེད་རུང་ དེ་བསྒང་ དངུལ་དགོས་མཁོ་ཐོན་ཏེ་ ཐོབ་ཡོད་པའི་འབྱོར་འཛིན་བྱིན་པ་མ་གཏོགས་ མོ་རའི་ལག་ཏུ་དངུལ་ཀྲམ་༣༠༠,༠༠༠/-༼སུམ་འབུམ༽ཐམ་པ་ལས་མ་ཐོབ་ཟེར་ཇི་ལྟར་གསལ་རུང་ མཐོ་གཏུགས་པ་གིས་འབྱོར་འཛིན་སྤྲོད་པའི་སྐབས་ སྣང་མེད་ཐོག་སྤྲོད་པ་མེན་པའི་ཁར་ དངུལ་དེ་ཅིག་ལག་ཏུ་འབྱོར་བ་མེདཔ་ཤེས་བཞིན་བསམ་བཞིན་ཐོག་སྤྲོད་འདུག་པའི་ཁར་ རྩ་ཕན་བར་ན་གན་ཡིག་བཟོས་ཚར་བའི་རྗེས་སུ་ འབྲུག་གི་སྒྲུབ་བྱེད་བཅའ་ཁྲིམས་དོན་ཚན་༣༦༼ཉ༽པའི་དགོངས་དོན་ལྟར་ ཉིན་གྲངས་བཅུ་ཐམ་ནང་འཁོད་ ཁྲིམས་འདུན་ལུ་དགག་ཆ་ཞུ་བ་མེད་པར་ ལོ་ངོ་གཉིས་ལྷག་ཙམ་གྱི་རྒྱབ་ལས་ དེ་བཟུམ་གྱི་ཉོག་བཤད་བཀོད་ནིའི་འོས་འབབ་མིན་འདུག རྒྱུ་མཚན་དེ་ལས་བརྟེན་ ཐོག་མ་ཁྲིམས་འདུན་གྱི་འཁྲུན་ཆོད་རིམ་ཨང་༦.༡ པའི་ནང་འཁོད་ཡོད་པའི་དོན་ཁུངས་ལྟར་ རྩོད་རྩས་ དཔང་པོ་བཙུགས་ཐོག་ དངུལ་ཀྲམ་༧༠༠,༠༠༠/-༼བདུན་འབུམ༽ཐམ་པ་ལེན་ཡོད་པའི་འབྱོར་འཛིན་འདི་ ཁུངས་ཡིག་གི་སྒྲུབ་བྱེད་སྦེ་རྩིས་འཇོག་འབད་དེ་ སྐྱིན་ཚབ་དངུལ་ཀྲམ་༣༠༠,༠༠༠/-༼སུམ་འབུམ༽ཐམ་པ་སྤྲོད་གྲུབ་པའི་ལྷག་ལུས་དངུལ་ཀྲམ་༤༠༠,༠༠༠/-༼བཞི་འབུམ༽ཐམ་པ་གུ་ ནང་གན་གྱི་ཟླ་ཚེས་ལས་ ཐོག་མ་ཁྲིམས་འདུན་ རྩོད་གཞི་ཐོ་བཀོད་འབད་བའི་ཟླ་ཚེས་ཚུན་ ལོ་ངོ་གཅིག་དང་ཟླ་ངོ་ལྔ་ ཉིན་གྲངས་ཉེར་བདུན་གྱི་སྐྱེད་ བརྒྱ་དཔྱ་ལས་༡༥ རེ་རྩིས་ཏེ་ སྐྱེས་དངུལ་ཀྲམ་༨༩,༤༩༨/-༼བརྒྱད་ཁྲི་དགུ་སྟོང་བཞི་བརྒྱ་གོ་བརྒྱད༽པོ་བཅས་ ངོ་སྐྱེད་བསྡོམས་དངུལ་ཀྲམ་༤,༨༩,༤༩༨/-༼བཞི་འབུམ་བརྒྱད་ཁྲི་དགུ་སྟོང་བཞི་བརྒྱ་གོ་བརྒྱད༽པོ་དེ་ཉིད་ རྩོད་ཟླ་ལུ་སྤྲོད་དགོས་པར་ཁྲིམས་ཀྱི་དོན་འགྲེལ་མཛད་མི་ལུ་ནོར་བ་མིན་འདུག་བརྟེན་ འདིར་ཁྲིམས་འདུན་ནས་ མཐོ་གཏུགས་པའི་ཞུ་བ་ལུ་ དབྱེ་བ་ལོགས་སུ་དཔྱད་དགོཔ་མ་བྱུང་།
༧༽
འཁྲུན་ཆོད། 
༧.༡
གོང་གི་བསྐྱར་ཞིབ་བཅུད་དོན་ནང་གསལ་ལྟར་ མཐོ་གཏུགས་པ་རྩོད་རྩ་དོན་གྲུབ་མཚོ་མོ་གིས་ རྩོད་ཟླ་རྣམ་རྒྱས་ཚེ་བསྟན་ལུ་ངོ་སྐྱེད་བསྡོམས་དངུལ་ཀྲམ་༤,༨༩,༤༩༨/-༼བཞི་འབུམ་བརྒྱད་ཁྲི་དགུ་སྟོང་བཞི་བརྒྱ་གོ་བརྒྱད༽པོ་སྤྲོད་དགོས་མི་འདི་ འདིར་ཁྲིམས་འདུན་གྱི་འཁྲུན་ཆོད་གནང་མའི་ཉིནམ་ལས་རྩིས་ ཟླ་ངོ་གསུམ་གྱི་ནང་འཁོད་སྤྲོད་དགོས་པར་ ཐོག་མ་ཁྲིམས་འདུན་ལས་གནང་བའི་འཁྲུན་ཆོད་ཨང་༼ཐིམ་ཕུག་༢༠༢༢-༤༨༩༽ སྤྱི་ཚེས་༡.༦.༢༠༢༢ ཅན་མ་དེ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༡༡ ཀ༽ པའི་དགོངས་དོན་ལྟར་ ཆ་གནས་ཧྲིལ་བུ་མཛད་དེ་ ཁྲིམས་དེབ་དེའི་དོན་ཚན་༢༧ པའི་དགོངས་དོན་ལྟར་ རང་འཇགས་བསྟར་སྤྱོད་མཛད་དགོས་པར་འཁྲུན་ཆོད་གྲུབ། 
༧.༢
གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༩༦.༥ པ་དང་ ༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་ནང་འཁོད་ མངོན་མཐོ་ཁྲིམས་ཀྱི་འདུན་སར་ མཐོ་གཏུགས་ཞུ་ནི་གི་གོ་སྐབས་གནང་སྟེ་འཁྲུན་ཆོད་གྲུབ།

བཀའ་རྒྱ།

ཁྲིམས་ཀྱི་འདུན་ས་ལས་ ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༩༦ པའི་ནང་གསེས་ལྟར་བཀའ་གྲོས་རིམ་པར་མཛད་དེ་འཁྲུན་ཆོད་གནང་གྲུབ་པ་ལས་ ཕྱིན་ཆད་ད་ལས་ཕར་ གོང་གསལ་འཁྲུན་ཆོད་དེ་དང་འཁྲིལ་བའི་བཀའ་སྒྲུབ་མ་བཏུབ་པའི་རིམ་པ་རྩ་ཕན་སུ་ཞིག་གི་ཁོངས་ལས་འཐོན་རུང་ ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༡༠༤/༡༠༧ པ་ལྟར་ ཁྱད་གསོད་ཀྱི་ཉེས་ཁྲིམས་སྨིན་ཆོག་པ་བཅས་ གནམ་ལོ་ཆུ་ཕོ་སྟག་ལོ་ ཟླ་ལྔ་པའི་ཚེས་ཉེར་གཉིས་ལུའམ་ སྤྱི་ཚེས་༢༠.༧.༢༠༢༢ ལུ་ དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ།

༼མཁས་དབང་བྱང་ཆུབ་ནོར་བུ༽              ༼པདྨ་དབང་ཕྱུག༽               ༼པ་སངས་དབང་མོ༽

